Шетелдік университеттерден оқуға қайта қабылдау процедурасы
· [bookmark: _Hlk218524587]Білім алушы университеттен/университетке, бір білім беру бағдарламасынан екіншісіне, бір тіл бөлімінен екіншісіне ағымдағы күнтізбелік жылдың жазғы демалыс кезеңінде 5 және 20 тамыз, қысқы демалыс кезеңінде 5 және 14 қаңтар аралығында ауысуға құқылы.
· Білім алушы оқудан шығарылған мерзіміне қарамастан жазғы немесе қысқы демалыс кезінде кез келген ЖЖОКБҰ-ға ауыстырылады немесе қайта қабылданады.
· Егер білім алушылар ЖОЖ-ға сәйкес меңгеріп жатқан бағдарламаның бірінші академиялық кезеңін толық ойдағыдай аяқтаса, олар оқудан шығарылғаннан кейін ауыса алады немесе қайта қабылдана алады. Оқытудың бірінші семестрінің пәндері бойынша бір немесе одан да көп «қанағаттанарлықсыз» бағасы бар тұлғалар ауыстыруға және қайта қабылдауға жатпайды.
· Төтенше жағдай енгізілген жағдайда, Әлеуметтік, табиғи және техногендік сипаттағы төтенше жағдайлар, соғыс уақыты туындаған жағдайда, сондай-ақ оқу еліндегі қарулы, әскери қақтығыстар жағдайында Қазақстан Республикасының азаматтарын, қандастарды шетелдік ЖЖОКБҰ-дан ауыстыру және қайта қабылдау оқу жылы ішінде жүзеге асырылады.
· Шетелдік жоғары оқу орындарынан студенттерді Университетке ауыстыруға білім беру саласындағы уәкілетті мемлекеттік орган таныған аккредиттелген жоғары оқу орындарынан рұқсат етіледі.
· Шетелдік азаматтар шетелдік білім беру ұйымынан ауыстырылған немесе қайта қабылданған кезде меңгерілген оқу бағдарламалары туралы (академиялық анықтама, транскрипт), сондай-ақ белгіленген тәртіппен Қазақстан Республикасында нострификациялау рәсімінен өтуге тиіс алдыңғы білім деңгейін аяқтағаны туралы құжатты ұсынады. 
· Білім туралы құжаттарды тану рәсімінен мынадай тұлғалар өтпейді: 
- "Болашақ" халықаралық стипендиясының иегерлері;  
- танудан босататын халықаралық шарттарға (келісімдерге) қол қойған елдердің білім беру ұйымдарының білімі туралы құжаттардың иегерлері (1992 жылдың 15 мамырдағы "Білім беру саласындағы ынтымақтастық туралы" ТМД-ның келісімі; 2014 жылдың 29 мамырдағы Еуразиялық экономикалық одақ туралы шарт; 2017 жылдың 9 қарашадағы Қазақстан Республикасы мен Ресей Федерациясының Үкіметтері арасындағы М.В. Ломоносов атындағы Мәскеу мемлекеттік университетінің Қазақстандағы филиалы туралы келісімі).
· Қазақстан Республикасында жалпы орта немесе техникалық және кәсіптік білім алған тұлғалар шетелдік ЖЖОКБҰ-дан ауысқанда немесе қайта қабылдау кезінде меңгерілген оқу бағдарламалары туралы құжатты (академиялық анықтама, транскрипт), қабылдау жылына сәйкес бекітілген белгіленген шекті баллдан төмен емес ҰБТ/КТ  сертификатын ұсынады.
· ҰБТ/КТ сертификаты болмаған жағдайда немесе нәтижесі белгіленген шекті баллдан төмен сертификат болған жағдайда білім алушы ауыстыру/қайта қабылдау  туралы бұйрық шығарылғанға дейін білім деңгейіне сәйкестігін растау үшін ҰБТ немесе КТ тапсыруға міндетті.
· Білім алушыларды ауыстыру немесе қайта қабылдау кезінде олардың одан әрі оқыту курсы алдыңғы академиялық кезеңдерде оқыған оқу жұмыс жоспарларындағы пәндер бойынша академиялық айырмашылықтың болуы/болмауы, пререквизиттер ескеріле отырып айқындалады. Осы тұрғыда ауыстыру немесе қайта қабылдау кезінде академиялық айырмашылық 30 академиялық кредиттен аспауы тиіс. 
· Оқу жұмыс жоспарларындағы пәндердің академиялық айырмашылығы білім алуды аяқтамаған тұлғаларға берілген транскриптте немесе анықтамада көрсетілген оқыған пәндер тізбесімен, бағдарламалары мен академиялық сағаттар немесе кредиттер көлемі негізінде айқындалады.
· қу жоспары бойынша шыққан пәндердегі академиялық айырмашылықты жою үшін білім алушы осы пәндерге жазылады, академиялық кезең ішінде оқу сабақтарының барлық түрлеріне қатысады, ағымдағы және аралық бақылаудың барлық түрлерін тапсырады, қорытынды бақылауға рұқсат алады.
· [bookmark: _Hlk208842581]Басқа ЖЖОКБҰ-дан университетке білім берудің барлық деңгейлерінде бітіру курстарына ауысуға жол берілмейді.
· Білім алушыларды басқа жоғары оқу орындарынан ауыстыру немесе қайта қабылдау белгіленген құжаттарды ұсына отырып, университет басшысының атына жазған өтініші негізінде жүзеге асырылады.
· Өтінім қабылданған күннен бастап үш жұмыс күні ішінде факультет декандары: 
· Кредитті қайта есептеуге және кредиттерді қайта есепту хаттамасын дайындап беруге;
· Білім алушыны ауыстыруға ұсыну немесе дәлелді бас тартуға міндетті.
· Қабылданған құжаттар дұрыс болған жағдайда білім алушыны ауыстыру/қабылдау туралы Академиялық мәселелер  бойынша Басқарма мүшесі – проректор қол қойған бұйрық шығарылады.
· Білім алушының өтініші және құжаттарын өзі тапсыру мүмкіндігі болмаған жағдайда, үшінші тұлға Қазақстан Республикасының заңнамасында қарастырылған тәртіппен ресімделген сенімхат бойынша тапсыра алады.

